
ՈՐՈՇՈՒՄ 
 

ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ 

 ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ 

 

Ղեկավարվելով Հայաստանի Հանրապետության քաղաքացիական օրենսգրքի 594-րդ 

հոդվածով, Երևան քաղաքի ավագանու 2016 թվականի դեկտեմբերի 21-ի հ.648-Ն որոշման 

հավելվածի  3-րդ և 44-րդ կետերով՝ 

           Երևան քաղաքի ավագանին որոշում է. 

1. Թույլատրել Երևանի քաղաքապետին Երևան համայնքի սեփականությունը համարվող 

Սիսակյան փողոցի հ.16 շենքի հ.30՝ 62.7 քմ մակերեսով  բնակարանը (անշարժ գույքի 

նկատմամբ իրավունքների պետական գրանցման հ.23112015-01-0175 վկայական) 

սեփականության իրավունքով անհատույց օտարել (նվիրել) Ռուբեն Մաթևոսյանին։  

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  

ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ»  ԵՐԵՎԱՆ ՔԱՂԱՔԻ ԱՎԱԳԱՆՈՒ  
ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 

 
       Ներկայացվող նախագծով նախատեսվում է Սիսակյան փողոցի հ.16 շենքի հ.30՝ 62.7քմ 

մակերեսով  բնակարանը  սեփականության իրավունքով անհատույց օտարել (նվիրել) ՀԽՍՀ 

ժողովրդական արտիստ, Մովսես Խորենացու մեդալակիր, Սուրբ Մեսրոպ Մաշտոցի շքանշանակիր, 

Երևան քաղաքի պատվավոր քաղաքացի, պատվո շքանշանակիր Ռուբեն Մաթևոսյանին: 

 Ռուբեն Մաթևոսյանը ծնվել է 1942 թվականի  հունվարի 12-ին, Սպիտակ քաղաքում: Սովորել է 

Երևանի Կոմիտասի անվան պետական կոնսերվատորիայում, որն ավարտել է 1967 թվականին: 

Հետագայում սովորել և ավարտել է նաև Երևանի պետական համալսարանի բանասիրական 

ֆակուլտետը: Սկսած 1986թ.-ից դասավանդում է Երևանի էստրադային և ջազային արվեստի պետական 

քոլեջում և Երևանի Կոմիտասի անվան պետական կոնսերվատորիայում (1996թ-ից` պրոֆեսոր): 

Բազմաթիվ մրցանակների դափնեկիր է, 1961թ. արժանացել է  Շերամի երգերի լավագույն 

կատարողների հանրապետական մրցույթի 1-ին մրցանակին, 1961-92թթ. եղել է Հայաստանի ռադիոյի և 

հեռուստատեսության պետական կոմիտեի ժողովրդական գործիքների անսամբլի մենակատար, 1996թ-

ից` գեղարվեստական ղեկավարը, 1992-96թթ` «Աստղեր» անսամբլի գեղարվեստական ղեկավարը և 

մենակատար: Հյուրախաղերով հանդես է եկել աշխարհի բազմաթիվ երկրներում, արժանացել է 

բազմաթիվ պատվոգրերի ու մրցանակների: Երգչի երգեցողության ոճն առանձնանում է խոր 

հուզականությամբ, քնարական հագեցվածությամբ: Երգացանկում եղել են հայկական ժողովրդական, 

աշուղական, ժամանակակից հայ կոմպոզիտորների երգեր, ռոմանսներ: Հայտնի են՝ «Հորովել», Շերամի 

«Պարտեզում վարդ էր բացված», «Դու իմ մուսան ես»,  Ջիվանու «Ձախորդ 

օրերը», Ա.Բաբաջանյանի «Չքնաղ երազ», Ա.Հեքիմյանի «Բարի արագիլ» երգերը: Նկարահանվել է 

«Եռանկյունի» (1967թ.), «Սայաթ-Նովա» (1963թ.), «Ով կոտրեց ձայնասկավառակը» (1971թ.), «Մեր բակը» 

(1996թ.) ֆիլմերում: Հայ երգարվեստի միության նախագահն է սկսած 1999թ-ից:   

Տաղանդաշատ երաժիշտը իր կնոջ, որդու ընտանիքի, մյուս որդու և դստեր հետ բնակվում են մեկ 

հարկի տակ փոքր բնակարանում: 

 Գնահատանքի արժանացնելով Ռուբեն Մաթևոսյանի անցած ստեղծագործական ուղին,  նրա 

մասնագիտական որակները, ինչպես նաև հաշվի առնելով բնակարանային պայմանների բարելավման 

անհրաժեշտությունը` առաջարկվում է քննարկվող բնակարանը նվիրել նրան:  

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ 
ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ 

ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ  
 
 
 

Երևան քաղաքի ավագանու «Երևան համայնքի սեփականություն համարվող բնակարանն 

անհատույց օտարելու մասին» որոշման նախագծի ընդունման առնչությամբ այլ իրավական 

ակտերի ընդունման անհրաժեշտություն չի առաջանում։ 

«ԵՐԵՎԱՆ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ  
ԲՆԱԿԱՐԱՆՆ ԱՆՀԱՏՈՒՅՑ ՕՏԱՐԵԼՈՒ ՄԱՍԻՆ» ԵՐԵՎԱՆ ՔԱՂԱՔԻ ԱՎԱԳԱՆՈՒ 

ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԵՐԵՎԱՆԻ ԲՅՈՒՋԵԻ 
ԵԿԱՄՈՒՏՆԵՐՈՒՄ ԵՎ ԾԱԽՍԵՐՈՒՄ ՍՊԱՍՎԵԼԻՔ ՓՈՓՈԽՈՒԹՅՈՒՆՆԵՐԻ ՄԱՍԻՆ 

 
 
 

Երևան քաղաքի ավագանու «Երևան համայնքի սեփականություն համարվող բնակարանն 

անհատույց օտարելու մասին» որոշման նախագծի ընդունման կապակցությամբ Երևանի 

բյուջեի եկամուտներում և ծախսերում փոփոխություններ չի առաջանում։ 

